
   - Gylfi og Nína ásamt börnum
 

Gylfi Ingvarsson er félagi í Kiwaniskúbbnum Hraunborg í Hafnarfirði og er 62 ára gamall, fæddur 13.11.1944 í Hafnarfirði. Hann er giftur Nínu Sonju Karlsdóttur og eiga þau 5 börn, 14 ára, 16 ára, 19 ára, 23 ára og 30 ára og þrju barnabörn, þau tvö elstu eru flutt að heiman og eru bæði í góðri sambúð. 

„Ég er lærður vélvirki  og starfa sem aðaltrúnaðarmaður starfsmanna í Álverinu í Straumsvík," sagði Gylfi í spjalli við Kiwanis.is „Ég hefur verið virkur innan verkalýðshreyfingarinnar og einnig í félagsmálum m.a. innan íþróttahreyfingarinnar var í stjórn Íþróttabandalags Hafnarfjarðar í 18 ár og þar af formaður í 10 ár." 

En hvernær hóf hann störf með Kiwanis? „Ég gekk til liðs við Kiwanishreyfinguna á öðru starfsári Kiwanisklúbbsins Hraunborgar. Ég var forseti Hraunborgar starfsárið 1998 -´99, svæðisstjóri Ægis starfsárið  2001 - 02, í verkefnisstjórn vegna Lífsvísisverkefnisins, sem er útgáfa á leiðbiningum til að sporna gegn sjálfsvígum, sem byrjaði hjá Ægissvæði, en varð síðan landsverkefni umdæmisins. Svo hef ég verið í verkefnisstjórn vegna KEP-verkefnis umdæmisins undanfarin þrjú starfsár." sem er verkefni til að aðstoða fátækt fólk í fátækum löndum til náms.

Gylfi kvaðst hafa verið virkur innan Hraunborgar, m.a. í þeim verkefnum sem unnin eru með öðrum klúbbum, eins í styrktarverkefnum þeirra. „Það má nefna hjálmaverkefnið og dansleikinn fyrir fatlaða. Þá hef ég m.a. haldið utan um skipulag og skýrslur." 

En hvað um að gefa kost á sér í umdæmisstóra? „Þegar uppstillingarnefnd umdæmisins hafði samband við mig um framboð, þá hafði ég lofað að verða umdæmisritari með Andrési Hjaltasyni starfsárið 2006 - ´07. Eftir samráð við eiginkonu, klúbbfélaga, vinnuveitanda og aðra samstarfsaðila, samþykkti ég að gefa kost á mér sem umdæmisstjóri og Andrés fékk mig sem kjörumdæmisstjóra og annan ritara. 

Síðustu 2 ár hef ég því starfað að fullu innan umdæmisstjórnar og framkvæmdastjórnar og vann m.a. með Guðmundi Baldurssyni og Andrési Hjaltasyni að endurskoðun á stefnumörkun, sem samþykkt var á sl. umdæmisþingi, en starf framkvæmdastjórnar, sem skipuð er umdæmisstjóra, kjörumdæmisstjóra, fráfarandi umdæmisstjóra, umdæmisritara, umdæmisféhirði og næsta kjörumdæmisstjóra hefur skilað góðu samstarfi og þjálfun í undirbúningi og tryggir samfellu í starfi umdæmisstjórnar til lengri tíma."

Gylfi sagði að nú í vetur hafi verið unnið að makvissri fræðslu sem hófst með fræðslu fyrir umdæmisstjóra í Evrópu í Gent í Belgíu, síðan með fræðslu fyrir umdæmisstjóra 17. mars, fræðslu fyrir forseta 29. apríl og Kiwanisráðstefnu 28. apríl. 

„Undirbúningur fræðslu hjá fræðslunefnd hefur verið góð og síðan verður lokafræðsla á umdæmisþinginu einnig fóru umdæmisritari og umdæmisféhirðir í fræðslu til Gent í Belgíu í lok ágúst. Í byrjun júní var svo Evrópuþing og byrjun júlí var heimsþing í Texas."

En hvað er framundan? „Stærstu verkefni okkar í nánustu framtíð er að leggja rækt við starfið í klúbbunum, vinna markvisst að fjölgun, stofnun klúbba, gera K-daginn í ár glæsilegan og halda áfram með hjálmaverkefnið, sem nú lyftir merki Kiwanis hátt.

Við höfum sannarlega verk að vinna og allt eru þetta verk sem við getum verið stolt af. Það er gaman í Kiwanis með öllu þessu frábæra fólki sem gefur sig til starfa fyrir hreyfinguna og ég er stoltur af því frábæra fólki sem hefur gefið kost á sér í umdæmisstjórn 2007-08," sagði Gylfi Ingvarsson, kjörumdæmisstjóri að lokum.

